
 

 

Verklag starfsfólks Reykjavíkurborgar um fjölmiðlasamskipti  
 

Meginmarkmið verklagsregla um samskipti við fjölmiðla er að tryggja að réttar og fullnægjandi 

upplýsingar berist fjölmiðlum. Einnig er mikilvægt að tryggja að samskiptateymi borgarinnar / 

upplýsingafulltrúi fagsviðs og þau sem bera ábyrgð á þjónustunni séu upplýst um að von sé á 

umfjöllun í fjölmiðlum.  

 

Á vef Reykjavíkurborgar má finna upplýsingar um samskiptateymi Reykjavíkurborgar og 

upplýsingafulltrúa einstakra fagsviða.  

 

Fyrirspurnir frá fjölmiðlum eiga að vera í forgangi 
 

Leitast skal við að koma fyrirspurnum frá fjölmiðlum hratt og vel í farveg. Samskiptateymi  eða 

upplýsingafulltrúar fagsviða sjá til þess að upplýsingar um væntanlega fjölmiðlaumfjöllun berist 

til sviðsstjóra. 

 

Miðað er við að svara fyrirspurnum fjölmiðla samdægurs ef þær eru ekki flóknar eða krefjast 

mikillar vinnu og gagnaöflunar. Upplýsingalög gera ráð fyrir að opinberir aðilar svari 

fyrirspurnum „svo fljótt sem verða má“ eða á innan við viku.  

 

Upplýsingafulltrúi heldur utan um erindi frá fjölmiðlum 
 

Samskiptateymi / upplýsingafulltrúi fagsviðs halda utan fjölmiðlafyrirspurnir sem berast sviðinu, 

afla nauðsynlegra gagna og sjá til þess að fyrirspurn og svar sé skjalað á viðeigandi hátt. 

Sviðsstjóri, samskiptateymi / upplýsingafulltrúi fagsviðs og viðeigandi stjórnandi leggja í 

sameiningu mat á hvaða starfsmaður er best til þess fallinn að svara fyrirspurn fjölmiðils. Fer 

það eftir umfjöllunarefni hverju sinni og því hver ber ábyrgð á málaflokknum.  

 

 Formaður fagráðs eða sviðsstjóri sitja fyrir svörum þegar um er að ræða mál er varða 

stefnur sem unnið er eftir eða stór mál. Við undirbúning reiða þeir sig á stuðning 

samskiptateymis / upplýsingafulltrúa fagsviðs, skrifstofustjóra, framkvæmdastjóra 

miðstöðva og annarra stjórnenda eða starfsmanna eftir atvikum.  

 

https://reykjavik.is/samskiptateymi-og-upplysingamal
https://www.althingi.is/lagas/nuna/2012140.html


 Skrifstofustjórar ólíkra málaflokka og aðrir stjórnendur eftir atvikum þurfa einnig að vera 

reiðubúnir að svara fyrir sína málaflokka og starfsstaði í fjölmiðlum. Þeir fá til þess 

stuðning samskiptateymis / upplýsingafulltrúa fagsviðs og annarra stjórnenda eða 

starfsfólks.  

 

 Alla jafna svarar samskiptateymi / upplýsingafulltrúi fagsviðs skriflegum fyrirspurnum 

fjölmiðla.  

 

Mikilvæg atriði til að hafa í huga þegar starfsfólk veitir fjölmiðlum viðtal 
 

 Ef starfsmaður veitir viðtal um sína persónulega reynslu eða persónulegar skoðanir er 

mikilvægt að fram komi að hann talar í eigin nafni – ekki í nafni Reykjavíkurborgar.  

 

 Starfsfólk sem gegnir ekki hlutverki stjórnenda svarar aðeins fyrir hönd 

Reykjavíkurborgar að höfðu samráði við upplýsingafulltrúa og sinn næsta yfirmann. 

 

 Það er sanngjörn krafa að fá umhugsunarfrest og tíma til að undirbúa sig áður en farið er 

í viðtal. Það getur verið gott að óska eftir nánari upplýsingum um umfjöllun eða 

spurningar sendar skriflega. 

 

 Það er í lagi að óska eftir því að fá að lesa það sem fjölmiðlar hafa eftir. Sumir fjölmiðlar 

hafa þá vinnureglu að senda ekki viðtöl frá sér. Í þeim tilvikum er hægt að óska eftir því 

að það sem eftir starfsmanni er haft sé lesið upp í gegnum síma.  

 

Tækifæri til að koma mikilvægum upplýsingum á framfæri 
 

Það er mikilvægt og jákvætt að fjölmiðlar hafi málefni Reykjavíkurborgar til umfjöllunar. Jafnvel 

þó bregðast þurfi við gagnrýni eða flóknum atburðum er fjölmiðlaumfjöllun tækifæri til að skýra 

mál, miðla þeim umfangsmiklu gögnum sem unnið er með á vettvangi borgarinnar og segja frá 

fjölbreyttri starfsemi hennar og þeim stefnum sem unnið er út frá. 

 

Starfsfólk Reykjavíkurborgar er hvatt til þess að miðla til samskiptateymis eða upplýsingafulltrúa 

síns sviðs athyglisverðri þróun og áhugaverðum verkefnum sem unnið er að. Einnig að láta vita 

ef það verður þess áskynja að rangar eða villandi upplýsingar eru í umræðunni sem vert er að 

leiðrétta.   

